
ABSTRAK

Satu kajian telah dijalankan di nurseri berhadapan dengan Pejabat Ladang, Fakulti Pertanian
Lestari, Universiti Malaysia Sabah untuk membandingkan ciri-ciri fizikal biomas tiga kultivar
pisang iaitu Pisang Serendah, Pisang Saba dan Pisang Lemak Manis. Objektif kajian ini
adalah untuk menentukan ciri-ciri fizikal biomas tiga kultivar pisang yang cukup matang.
Rekabentuk kajian ini adalah CRD dengan replikasi sebanyak lima kali bagi setiap kultivar.
Data diambil dalam tempoh tiga bulan. Keputusan dianalisis dengan menggunakan ANOVA
satu hala, manakala perbezaan bererti dianalisis dengan menggunakan LSD. Keputusan
menunjukkan bahawa terdapat perbezaan bererti bagi min ciri-ciri fizikal biomas bagi ketiga-
tiga kultivar pisang. Min bagi ciri-ciri fizikal batang semu Pisang Saba adalah yang terbaik
dengan berat (24.17 kg), panjang (2.36 m), diameter (0.18 m), isipadu (0.06 m3), berat
umbut (3.79 kg) dan berat kulit batang (18.09 kg). Min yang terbaik bagi ciri-ciri fizikal daun
adalah Pisang Saba iaitu berat (0.40 kg) dan lebar (53.69 sm). Min yang terbaik bagi ciri-
ciri fizikal tandan buah adalah Pisang Serendah dengan berat (6.95 kg), panjang (40.80 sm)
dan diameter (24.33 sm). Seterusnya, min ciri-ciri fizikal sikat Pisang Serendah adalah yang
terbaik dari segi panjang (14.62 sm), manakala dari segi lebar (22.47 sm), Pisang Saba
adalah yang terbaik. Min ciri-ciri fizikal jejari yang terbaik dari segi panjang (17.56 sm)
adalah Pisang Serendah, manakala dari segi lebar (3.72 sm), Pisang Saba adalah yang
terbaik. Min ciri-ciri fizikal akar yang terbaik dari segi bilangan akar utama (41.20) pula
adalah Pisang Saba. Manakala, tidak terdapat perbezaan bererti bagi min ciri-ciri fizikal
biomas yang lain bagi ketiga-tiga kultivar.

BIOMASS PHYSICAL CHARACTERISTICS OF THREE FULLY MATURED BANANA
CULTIVARS

ABSTRACT

A field experiment was conducted at the nursery in front of Pejabat Ladang, Faculty of
Sustainable Agriculture, Universiti Malaysia Sabah to differentiate biomass physical
characteristics of three banana cultivars that are Pisang Serendah, Pisang Saba and Pisang
Lemak Manis. The objective of this experiment was to determine the biomass physical
characteristics of three fully matured banana cultivars. The experimental design was CRD
with five times replication for every cultivars. The data was collected within three months.
The results were analyze by using one way ANOVA, while the significant difference were
analyze by using LSD. The results shows that there is significant difference for the mean of
biomass physical characteristics for the three banana cultivars. The mean of pseudostem
physical characteristics of Pisang Saba was the best with weight (24.17 kg), length (2.36
m), diameter (0.18 m), volume (0.06 n¥), umbut weight (3.79 kg) and weight of the banana
other skin (18.09 kg). The best mean of the leaves physical characteristics was Pisang Saba
with weight (0.40 kg) and width (53.69 cm). The best mean of fruit bunch physical
characteristics was Pisang Serendah with weight (6.95 kg), length (40.80 cm) and diameter
(24.33 cm). Next, the mean of hands physical characteristic of Pisang Serendah was the
best in term of its length (14.62 cm), while in term of width (22.47 cm), Pisang Saba was
the best. The best mean of fingers physical characteristics in term of its length (17.56 cm)
was Pisang Serendah, while in term of width (3.72 cm), Pisang Saba was the best. The best
mean of roots physical characteristics in term of the number of primary roots (41.20) was
Pisang Saba. While, there is no significant difference for the mean of other biomass physical
characteristics for the three banana cultivars.

BAB 1

PENDAHULUAN

1.1 Latar Belakang

Pisang (Musa sp.) terdiri daripada famili Musaceae. Pisang merupakan salah satu
tanaman terpenting di dunia selepas beras, gandum dan jagung. Pisang juga merupakan

makanan rutin di beberapa negara Afrika (Pareek, 2016).

~ Sebagai buah-buahan yang banyak ditanam di Malaysia, penanam pisang

merangkumi lebih kurang 26,000 hektar dengan jumlah pengeluaran 530,000 tan metrik

setahun. Pisang memerlukan tempoh 10-12 bulan daripada proses menanam sehingga

menuai. Walaubagaimanapun, pisang hanya berbuah sekali seumur hidup (Abdullah et

al, 2014).

Industri pisang di rantau ASIA adalah berbeza dari segi sistem pengeluaran dan
pemasaran. Perbezaan ini jelas dalam status industri pembangunan di setiap negara.
Filipina merupakan salah satu negara pengeluar dan pengeksport pisang utama dunia.
Industri di Filipina telah lama ditubuhkan. Manakala, industri pisang di Indonesia,
Malaysia dan Thailand adalah kebanyakannya berasaskan petani kecil terutamanya
untuk pasaran tempatan. Potensi eksport bagi negara-negara ini masih belum
ditubuhkan. Situasi berbeza pula wujud di Singapura, yang mana tanah yang ada begitu

terhad menyebabkan negara ini banyak bergantung kepada buah-buahan import,

terutamanya dari Malaysia (Hassan et al., 1990).

Jadual 1.1: Pengeluaran tanaman di Malaysia

Top ten 2008 2009 2010 2011 2012
crops

(tonnes)

Oil, palm fruit 88,672,000 87,825,000 84,965,000 94,557,600 93,925,150
QOil, palm 17,734,441 17,564,937 16,993,717 18,911,520 18,785,030
Palm kernels 4,577,000 4,504,000 4,292,000 4,706,000 4,850,000
Rice, paddy 2,353,000 2,511,043 2,464,830 2,575,988 2,750,404
Rubber, 1,072,400 857,019 900,000 926,000 970,000
natural

Sugar cane 850,000 850,000 800,000 800,000 820,000
Coconuts 555,120 459,640 550,140 562,556 606,530
Vegetables, 290,359 396,010 547,397 550,134 560,000
fresh nes

Bananas 272,331 279,762 332,639 306,283 335,974
Pineapples 384,673 357,654 331,081 309,331 334,400

Sumber: FAOSTAT Agricultural Production, 2014

Berdasarkan jadual 1.1, pengeluaran pisang pada tahun 2012 direkodkan menjadi
jumlah pertumbuhan pisang terbaik iaitu sebanyak 9.7% sehingga boleh menggantikan
semula kerugian yang dialami pada tahun 2011 (Agriculture and Agri-Food Canada, 2014).

Pisang merupakan calah satu daripada buah-buahan terpenting di Malaysia dan
banyak ditanam di kebanyakan negeri. Secara tradisional, penanaman pisang terhad kepada
pengusaha kecil sebagai tanaman kontan, atau selingan dengan tanaman pokok lain seperti
koko, kopi atau kelapa sawit. Manakala, bagi pengeluar berskala besar, tanaman selingan
baru diperkenalkan oleh Lembaga Penyatuan dan Pemulihan Tanah Persekutuan (FELCRA)
untuk memaksimumkan penggunaan tanah. Antara pisang pencuci mulut tempatan yang
disukai ramai adalah Pisang Mas (AA), Pisang Rastali (AAB) dan Pisang Berangan (AAA).
Pisang untuk dimasak adalah Pisang Tanduk (AAB), Pisang Raja (AAB), Pisang Nangka
(AAA), Pisang Awak (ABB) dan Pisang Abu (ABB). Pengeluaran pisang di Malaysia adalah
sebahagian besarnya untuk pasaran tempatan dan sebahagiannya untuk dieksport ke
Singapura. Walaubagaimanpun, eksport pisang ke negara-negara lain adalah terhad kerana

kekurangan bekalan buah-buahan yang berkualiti (Hassan et al., 1990).

1.2 Justifikasi

Apabila buah dituai, biasanya pokok pisang akan dipotong, dan bahagian bawah batang
semu dan rizom akan ditinggalkan. Bagi setiap tan pisang yang diambil, 100kg buah ditolak
dan kira-kira 4 tan sisa dihasilkan. Ini bermakna bagi setiap kitaran pengeluaran, 4 kali
ganda sisa dihasilkan. Sisa pisang terdiri daripada buah-buahan rosak, kulit pisang,

pedunkel, daun, batang semu dan rizom.

Di Malaysia, petani hanya mengambil buah pisang sebagai makanan, dan daunnya

untuk membungkus makanan. Manakala, bahagian-bahagian lain pokok pisang dibuang

sebagai sisa buangan. Oleh itu, petani sering menghadapi masalah untuk melupuskan

batang semu dan bahan buangan lain. Akibatnya, sisa buangan ini semakin banyak

terkumpul di kawasan penanaman pisang.

Setiap bahagian pisang mempunyai banyak kegunaan, bermula daripada batang
semu sehingga buahnya dapat dimanfaatkan. Oleh itu, alternatif untuk memanfaatkan
biomas pokok pisang harus menjadi pertimbangan yang baik untuk penanaman pisang di

Malaysia khasnya di Sandakan kerana data asas biomas bagi pisang yang dituai masih belum

diketahui. Ini juga merupakan potensi besar untuk menyelesaikan masalah pelupusan sisa

buangan pertanian negara.

Oleh itu, kajian tentang penentuan ciri-ciri fizikal biomas bagi tiga kultivar pisang

yang cukup matang dijalankan.

1.3 Objektif

an ciri-ciri fizikal biomas tiga kultivar pisang yang

Objektif kajian ini adalah untuk menentuk

UNIVERSITI MALAYSIA SABAK

cukup matang.



1.4 Hipotesis

Hipotesis yang akan dijalankan dalam kajian ini adalah seperti berikut:

(a) Ho: Tidak terdapat perbezaan bererti terhadap ciri-ciri fizikal biomas tiga kultivar

pisang yang cukup matang.
Ha: Terdapat pebezaan bererti terhadap ciri-ciri fizikal biomas tiga kultivar pisang

yang cukup matang.

BAB 2

ULASAN PERPUSTAKAAN

2.1 Morfologi Pisang

2.1.1 Akar

Pokok pisang tumbuh secara vegetatif, sistem akar adalah berisi dan adventitius daripada
awal. Garis pusat akar utama adalah kira-kira 5-8 mm dan berwarna putih apabila sihat.
Akar kemudian bertukar kelabu atau coklat sebelum kering. Akarnya mampu tumbuh pada
kedalaman 1.5 m dan memanjang kira-kira 4.9 m (Abdullah et al., 2011). Daripada setiap
akar utama, sistem akar sekunder dan tertier berkembang secara beransur-ansur, lebih nipis
dan pendek daripada akar utama. Akar sekunder berasal daripada proto-xilem berhampiran

hujung akar dan terus dihasilkan apabila akar utama memanjang melalui tanah. Begitu juga

dengan kemunculan akar tertier daripada akar sekunder.

Penyebaran akar adalah secara mendatar dan menegak, sangat dipengaruhi oleh

jenis tanah, pemadatan dan saliran. Tanah yang berat, padat dan mempunyai pengaliran

yang tidak baik menghadkan pengembangan akar (Morris, 2003).

2.1.2 Rizom dan Sulur

Batang pokok pisang sebenar adalah sebahagian atau keseluruhannya di bawah tanah. Garis
pusat dan ketinggian rizom yang matang adalah kira-kira 300 mm walaupun akan berbeza
mengikut kesuburan pokok dan sama ada pokok itu dalam kitaran pertama atau situasi
berpucuk. Rizom adalah organ penyimpanan yang penting untuk mengekalkan
pertumbuhan dan mengembangkan sulur. Secara morfologi, terdapat dua jenis sulur, iaitu
sulur pedang, yang mempunyai daun yang sempit dan tapak rizom yang luas. Sulur pedang
mempunyai hubungan kuat dengan pokok induk. Manakala, sulur air biasanya mempunyai
hubungan lemah dengan pokok induk kerana mempunyai daun yang luas dan tapak rizom

yang sempit. Sulur air menghasilkan daun yang luas untuk mengimbangi kekurangan

sokongan pokok induk (Robinson, 2003).

2.1.3 Daun dan Batang Semu

Daun pertama dihasilkan daripada meristem tengah sulur yang berkembang, diikuti oleh

daun pedang sempit, dan akhirnya daun lebar dengan perlahan-lahan melebar sehingga

matang, daun bersaiz penuh dihasilkan selepas kira-kira enam bulan. Daun terbesar adalah

daun yang muncul sebelum berbunga. Pokok pisang boleh menghasilkan 40 helai daun

sebelum berbunga (Rao, 2010). Semasa penuaian, biasanya terdapat kira-kira lima hingga

10 daun, tetapi agak kurang apabila kekangan iklim atau penyakit daun serius.

Batang semu yang matang agak kukuh dan boleh menyokong setandan pisang yang

lebih berat daripada 50 kg, agak berisi dan terdiri daripada 95% air (Robinson, 2003).

2.1.4 Bunga dan Tandan Pisang

Pada peringkat tertentu dalam perkembangan pokok, titik pertumbuhan apikal di pangkal
batang semu terhenti untuk menghasilkan daun muda dan mula untuk menghasilkan bunga.
Permulaan transformasi ini tidak kelihatan secara luaran dan tidak memiliki apa-apa tanda
permulaan bunga. Terdapat lebih kurang 10-12 daun masih berada di dalam batang semu
semasa permulaan bunga, dan daun ini terus muncul manakala bunga bergerak ke atas.
Secara morfologi, bunga jantan dan betina tidak dapat dibezakan. Bunga hanya dapat
dibezakan apabila panjang bunga kira-kira 120 mm dan apabila bunga berada 1.5 m
daripada tapak batang semu. Di antara nod betina dan jantan, terdapat beberapa nod
mengandungi bunga struktur perantaraan. Ini adalah bunga hermafrodit yang mempunyai
ovari pendek dan tidak berkembang menjadi buah yang boleh dimakan (Robinson dan
Sauco, 2010).

Tandan pisang yang boleh dimakan mengandungi satu siri sikat pisang dihasilkan
daripada bunga betina yang berpilin bersambung kepada pedunkel. Bilangan sikat bagi
setiap tandan dan jejari bagi setiap sikat ditentukan pada permulaan bunga oleh bilangan
bunga betina yang diletakkan pada perubahan meristem. Seterusnya, penghasilan bilangan
bunga betina dikawal oleh pelbagai faktor seperti kumpulan genom, kitaran tanaman, suhu
dan tahap pengurusan. Manakala, saiz akhir setiap jejari adalah ditentukan oleh keadaan
yang wujud selepas permulaan bunga, dan ini ditentukan oleh suhu, bilangan daun dan luas
daun semasa perkembangan tandan, kesuburan tanah dan bekalan air, dan tahap

kematangan semasa menuai (Robinson, 2003).

2.1.5 Buah

Bagi pisang liar, pendebungaan adalah penting untuk perkembangan buah, dan buah yang
matang dikelilingi oleh pulpa yang agak manis yang berkembang daripada dinding ovari dan

UMS

UNIVERSITI MALAYSIA SABAK



septa. Bagi pisang yang boleh dimakan, pulpa menghasilkan jisim tanpa pendebungaan
(Robinson dan Sauco, 2010).

Perkembangan buah betina terbahagi kepada dua fasa iaitu, berlaku sebelum dan
selepas kemunculan bunga. Fasa pra-kemunculan dikuasai oleh pertumbuhan kulit; pulpa
belum mula berkembang sehingga buah mengorientasikan semula ke atas selepas
kemunculan. Perkembangan bunga yang cepat berlaku adalah semasa minggu keempat
hingga keenam sebelum kemunculan. Panjang buah meningkat dengan cepat, sebelum,
semasa dan selepas kemunculan bunga, menunjukkan bahawa perkembangan buah tidak

terhad oleh proses kemunculan (Robinson dan Sauco, 2010).

Buah pisang berbeza dari segi saiz, bentuk, warna tekstur dan rasa (Abdullah et &/,
2011). Bentuk dan saiz akhir buah pisang mewakili kultivar, walaupun mungkin terdapat
interaksi persekitaran atau genetik yang menentukan saiz yang dicapai semasa matang.
Selain itu, terdapat juga kepelbagaian genetik pada saiz buah dalam tandan bagi kultivar

yang sama (Robinson, 2003).

Seterusnya, kulit pisang berbeza dari segi ketebalan, sesetengah buah mempunyai
kulit yang nipis dan lembut manakala sesetengah buah mempunyai kulit yang tebal dank
eras. Selain itu, warna kulit pisang juga berbeza seperti kuning, hijau atau merah manakala
isinya berwarna putih, krim, kuning atau oren. Bagi buah yang ranum, rasanya diuji sama
ada berkanji ataupun manis (Nelson et al,, 2006; Ploetz et al., 2007; Abdullah et al., 2011).

Rajah 2.1 Contoh morfologi pisang

Sumber: BPTP Sulawesi Utara, 2011

2.2 Kaedah Pembiakan

2.2.1 Kaedah Konvensional

Pokok ini muncul daripada rizom besar yang berada di bawah tanah atau umbisi yang
banyak. Pokok pisang terhasil dengan mudah, pucuk baru yang dihasilkan oleh rizom
dikenali sebagai sulur vegetatif bersebelahan dengan batang semu pokok induk. Pokok ini
kebiasaannya menghasilkan satu bunga, di mana bunga betina menghasilkan buah, sama

ada melalui partenokarpi atau persenyawaan, dan kemudian mati. Walaubagaimanapun,
sulur akan terus tumbuh kecuali jika diiserang perosak. Manakala, di ladang yang berskala
besar, sulur diambil dan diasingkan untuk digunakan sebagai bahan tanaman untuk musim
baru. Sulur ditanam secara individu bagi mengelakkan persaingan nutrien dan air. Pokok
pisang memerlukan tanah yang subur dan lembap, dan cahaya penuh untuk pertumbuhan
dan penghasilan buah yang optimum (Norzulaani dan Sujaidi, 2009; Abdullah et al., 2011).
Sesetengah kultivar dan spesies pisang menghasilkan biji benih. Di antara kultivar dan
spesies ini, sesetengahnya boleh dimakan dan sesetengah lagi tidak boleh dimakan.

2.2.2 Kaedah Kultur Tisu

Pada permulaan musim penanaman, petani perlu mengumpul jumlah bahan tanaman yang
mencukupi. Jumlah bahan tanaman selalunya melebihi 100 untuk skala kecil dan 1000 untuk
skala besar. Penanaman secara konvensional dengan menggunakan sulur sebagai bahan
tanaman mempunyai pelbagai masalah seperti bilangan sulur yang mencukupi pada masa
yang singkat, kepelbagaian saiz dan umur sulur yang diperolehi (Abdullah et a/., 2011).

Oleh itu, kultur tisu atau mikropropagasi memberikan alternatif yang baik untuk
pembiakan konvensional pisang (Ma dan Shii, 1974; Hwang et al,, 1984, Israeli et al.,, 1995;
Abdullah et a/, 2011). Kultur tisu merujuk kepada penggunaan kepingan tisu atau organ
sebagai sumber bahan untuk menanam pokok pisang kepada beribu-ribu anak pokok yang
serupa. Pokok pisang yang dihasilkan daripada kultur tisu mempunyai saiz dan umur yang
seragam dan boleh dituai pada masa yang sama. Kaedah ini juga mampu memendekkan

masa penuaian sebanyak dua bulan.

Di Malaysia, sulur pedang dan umbisi selalunya dipilih sebagai sumber bahan
tanaman kultur tisu. Walaupun pembiakan pisang menggunakan kaedah kultur tisu sudah
diamalkan di Malaysia dari tahun 1980-an, jumlah anak pokok kultur tisu untuk penanaman
di Malaysia sangat bergantung dengan pilihan pengguna. Oleh itu, hanya sedikit kultivar

